Տեղեկանք ամփոփաթերթ
“Մթնոլորտային օդի պահպանության մասին” ՀՀ օրենքում փոփոխություններ ու լրացումներ կատարելու մասին” ՀՀ օրենքի նախագծի վերաբերյալ դիտողությունների և առաջարկությունների
	ՆՆ
	Գերատեսչության անվանումը
	Առաջարկվող դիտողությունը/առաջարկությունը
	Մեկնաբանություն

	1.
	ՀՀ արդարադատության նախարարություն
	1. Վերնագրում <<և>> տառն անհրաժեշտ է փոխարինել <<ԵՎ>> տառերով` նկատի ունենալով <<Իրավական ակտերի մասին>> Հայաստանի Հանրապետության օրենքի 40-րդ հոդվածի 3-րդ մասի պահանջները, որի համաձայն իրավական ակտի վերնագիրը գրվում է մեծատառերով:

2. 1-ին հոդվածում անհրաժեշտ է ճիշտ նշել <<Մթնոլորտային օդի պահպանության մասին>> Հայաստանի Հանրապետության   oրենքի ընդունման օրը և հերթական համարը` <<հոկտեմբերի 11-ի ՀՆ-1109-1>> բառն փոխարինելով <<նոյեմբերի 1-ի ՀՕ-121>> բառով:

3. 2-րդ հոդվածով անհրաժեշտ է նախատեսել նաև <<նոր տեխնոլոգիա>> հասկացությունը:

4. 2-րդ հոդվածից անհրաժեշտ է հանել <<հոդվածի վերնագիրն ու>> բառերը:

5. 2-րդ հոդվածով նախատեսված խմբագրության 2-րդ հոդվածի 15-րդ մասի <<սահմանային թույլատրելի կոնցենտրացիա>> հասկացությունը արդեն իսկ նախատեսված է Հայաստանի Հանրապետության ջրային օրենսգրքի 1-ին հոդվածով, ուստի հակասությունը բացառելու համար անհրաժեշտ է հիշյալ մասի <<միջավայրի վրա>> բառերից հետո լրացնել <<(սույն օրենքի իմաստով)>> բառերը: 

6. 4-րդ հոդվածով լրացվող 5.3-րդ հոդվածն անհրաժեշտ է հանել` նկատի ունենալով <<Տեղական ինքնակառավարման մասին>> Հայաստանի Հանրապետության օրենքի 16-րդ հոդվածի 31-րդ կետի և 32-րդ հոդվածի 21-կետի պահանջները, որոնց համաձայն տեղական ինքնակառավարման մարմինները իրականացնում են Հայաստանի Հանրապետության Սահմանադրությամբ և <<Տեղական ինքնակառավարման մասին>> Հայաստանի Հանրապետության օրենքով սահմանված լիազորություններ, ուստի սույն նախագծով տեղական ինքնակառավարման մարմինների համար իրավասություններ չեն կարող նախատեսվել:

7. 7-րդ հոդվածն անհրաժեշտ է հանել` նկատի ունենալով նախագծի 2-րդ հոդվածով նախատեսված խմբագրության 2-րդ հոդվածի 15-րդ մասի պահանջները, մասնավորապես սույն մասով նույնացվում են <<սահմանային թույլատրելի խտություն>> և <<կոնցենտրացիա>> հասկացությունները:

8. 11-րդ հոդվածում անհրաժեշտ է <<հանել, փոխարենը ավելացնել>> բառերը փոխարինել <<փոխարինել>> բառով և <<բառակապակցությունը>> բառը` <<բառերը>>  բառերով` նկատի ունենալով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 2-րդ մասի պահանջները, որի համաձայն իրավական ակտում փոփոխությունները կատարվում են նրա առանձին բառեր կամ թվեր այլ բառերով կամ թվերով փոխարինելու միջոցով:

9. 12-րդ հոդվածի վերաբերյալ հայտնում ենք, որ <<հատկապես>> բառն անհրաժեշտ է հանել նաև 4-րդ, 8-րդ, 14-րդ, 19-րդ, 33-րդ և 38-րդ հոդվածներից:

10.  14-րդ հոդվածի <<խմբագրել հետևյալ շարադրությամբ>> բառերն անհրաժեշտ է փոխարինել  <<շարադրել հետևյալ խմբագրությամբ>> բառերով` նկատի ունենալով  <<Իրավական ակտերի մասին>> Հայաստանի Հանրապետության օրենքի 70-րդ հոդվածի 2-րդ մասի պահանջները, որի համաձայն իրավական ակտում փոփոխությունները կատարվում են նրա առանձին բաժիններ, գլուխներ, հոդվածներ, մաuեր, կետեր, պարբերություններ կամ նախադաuություններ նոր խմբագրությամբ շարադրելու միջոցով:

11. 17-րդ հոդվածի <<հրապարակման օրվանից>> բառերն անհրաժեշտ է փոխարինել <<հրապարակման oրվան հաջորդող տաuներորդ oրը>> բառերով` նկատի ունենալով <<Իրավական ակտերի մասին>> Հայաստանի Հանրապետության օրենքի 46-րդ հոդվածի 2-րդ մասի պահանջները, որի համաձայն իրավաբանական կամ ֆիզիկական անձանց իրավունքները կամ ազատությունները uահմանափակող կամ պատաuխանատվություն uահմանող կամ պատաuխանատվությունը խuտացնող կամ պարտականություններ uահմանող և փոփոխող կամ պարտականությունների կատարման կարգ uահմանող կամ փոփոխող, իրավաբանական կամ ֆիզիկական անձանց գործունեության նկատմամբ հuկողության կամ վերահuկողության կարգ uահմանող կամ փոփոխող, ինչպեu նաեւ դրանց իրավական վիճակն այլ կերպ վատթարացնող նորմատիվ իրավական ակտերն ուժի մեջ են մտնում դրանց պաշտոնական հրապարակման oրվան հաջորդող տաuներորդ oրը, եթե այդ նորմատիվ իրավական ակտերով ավելի ուշ ժամկետ նախատեuված չէ։

	1. Ընդունվել է

2. Ընդունվել է

3. Նախատեսված է “Լավագույն հասանելի տեխնոլոգիա” hասկացությունը, ինչը նույն բանն է:

4. Ընդունվել է

5. Ընդունվել է

6. Ընդունվել է

7. Ընդունվել է

8. Ընդունվել է

9. Ընդունվել է

10. Ընդունվել է

11. Ընդունվել է



	1.
	ՀՀ առողջապահության նախարարություն
	1. Նախագծի ամբողջ տեքստից բացառել վնասակար ֆիզիկական ներգործությունների սահմանային թույլատրելի նորմատիվներին և աղտոտող նյութերի սահմանային թույլատրելի կոնցենտրացիաներին վերաբերվող դրույթները /Հոդված 2.-ի 3, 7, 14 կետեր, Հոդված 5.-ի 3-րդ պարբերություն, Հոդված 10.-ի 1-ին պարբերություն և այլն/, կամ առնվազն այդ դրույթներից բացառել  մարդու առողջության պահպանման համար սահմանվող նորմատիվները, թողնելով միայն  շրջակա բնական և մարդածին միջավայրերի վրա ազդեցության վրա հիմնված   բնապահպանական նորմերի  սահմանումը, եթե այդպիսիք կան: Միաժամանակ լրամշակել նախագիծը ավելացնելով հղումներ, որոնք կներդաշնակեցնեն գործող օրենքում վնասակար ֆիզիկական ներգործությունների և աղտոտող նյութերի սահմանային թույլատրելի կոնցենտրացիաների սահմանմանը «ՀՀ բնակչության սանիտարահամաճարակային անվտանգության մասին» ՀՀ օրենքի պահանջներին, միաժամանակ հանելով  նախագծի Հոդված 6-ում շարադրված դրույթները, այդ թվում 2-րդ պարբերությունը «նորմատիվները պետք է համապատասխանեն բնության պահպանության ու մարդկանց առողջության շահերին» արտահայտությունը; 
	1. Չի ընդունվում: Մթնոլորտային օդի պահպանության նպատակը միայն շրջակա միջավայրի բաղադրիչների և օբյեկտների վրա վնասական ներգործության կանխելը կամ նվազեցնելը չէ, այլ նաև մարդկանց առողջության վրա արտանետումների և ֆիզիկական վնասակար ներգործությունների սահմանափակումն է: Այլ խնդիր է, որ մարդու առողջության վրա ազդեցության մասով ու շրջակա միջավայրի այլ բաղադրիչների ու օբյեկտների վրա ազդեցության մասով կառավարման լիազոր մարմինները տարբեր կարող ու պետք է լինեն և օժտված համապատասխան լիազորություններով, ինչը սահմանված է 5.1 հոդվածի վերնագրով: Այդ տարբերակված լիազորությունները պետք սահմանի ՀՀ կառավարությունը: Այդ պրակտիկան սովորական է ու կիրառվել է գործող օրենքից բխող համապատասխան իրավական ակտերի ընդունման ժամանակ: 6-րդ հոդվածի երկրորդ պարբերության նշված դրույթը նպատակահարմար չէ հանել քանի որ դրանով սահմանվում է մթնոլորտի պահպանության առանցքային սկզբունքը:

	
	
	2. Նախագծի Հոդված 3-ը «Հոդված 5.Կառավարության իրավասությունը մթնոլորտային օդի պահպանության բնագավառում» լրամշակել, հանելով 2-րդ պարբերությունը և ավելացնելով նոր դրույթներ` «-մթնոլորտային օդի պահպանության քաղաքականության հաստատումը և իրականացման ապահովումը», «պետական կառավարման մարմինների գործունեության համակարգումը:» և «միջազգային համագործակցության պետական ծրագրերի հաստատումը» արտահայտությունները:   

3. Հոդված 9-ի բովանդակությունը հակասում է ՀՀ կառավարության 21 օգոստոսի 2008 թվականի «Մթնոլորտային օդի աղտոտման անշարժ աղբյուրներ ունեցող կազմակերպությունների սահմանային թույլատրելի արտանետումների նորմատիվների նախագծերի քննության և արտանետումներ կատարելու թույլտվություն տալու կարգը հաստատելու մասին» N 953-Ն որոշմանը, որով ևս սահմանվում է աղտոտման անշարժ աղբյուրներից մթնոլորտային օդն աղտոտող նյութերի սահմանային թույլատրելի արտանետումների նորմատիվների ընդունման կամ մերժման ժամկետը:

4. Նախագծի Հոդված 13-ի 2-րդ պարբերությամբ նշված  ազդարարման և արձագանքման միջոցառումները արդեն իսկ կանոնակարգված են ՀՀ կառավարության 16 հոկտեմբերի 2008 թվականի «Մթնոլորտի գերնորմատիվային աղտոտվածության, կլիմայի փոփոխության և օզոնային շերտի վիճակի հետ կապված վտանգավոր հիդրոօդերևութաբանական երևույթների կանխատեսման, ազդարարման և արձագանքման կարգը հաստատելու մասին»N1186-Ն որոշմամբ:

5. Հոդված 16-ով առաջարկվում է օրենքի մի շարք հոդվածներ /այդ թվում հոդված «22-ր» /սանիտարապաշտպանական գոտիների ստեղծման վերաբերյալ/ ուժը կորցրած ճանաչել  որը ընդունելի չէ, քանի որ սանիտարապաշտպանական գոտիների կազմակերպումը պահանջվում է ՀՀ օրենսդրությամբ /«ՀՀ բնակչության սանիտարահամաճարակային անվտանգության մասին» ՀՀ օրենք հոդված 17./ և դրա նպատակը բնակավայրերի օդի որակի և մարդու առողջության վրա վնասակար նյութերի ներգործությունների նվազեցումն ու կանխումն է:   

6. Նախագծի Հոդված 2-ի 4. և 5.-րդ կետերով տրված սահմանումների /վնասակար նյութ և աղտոտող  նյութ/ միջև էական տարբերություն չկա, ներկա գործող ՀՀ օրենսդրության մեջ այս 2 բառերը օգտագործվում են համարժեքորեն, օրինակ` ՀՀ կառավարության 30 մարտի 1999 թվականի «Մթնոլորտային օդն աղտոտող նյութերի սահմանային թույլատրելի արտանետումների և ֆիզիկական վնասակար ներգործությունների սահմանային թույլատրելի մակարդակների նորմատիվների և արտանետումներ տալու թույլտվություններ կատարելու մասին» թիվ 192-Ն որոշման, ՀՀ կառավարության 16 հոկտեմբերի 2008 թվականի ՙՄթնոլորտի գերնորմատիվային աղտոտվածության, կլիմայի փոփոխության և օզոնային շերտի վիճակի հետ կապված վտանգավոր հիդրոօդերևութաբանական երևույթների կանխատեսման, ազդարարման և արձագանքման կարգը հաստատելու մասին՚ N1186-Ն որոշման մեջ:

7. Նախագծի Հոդված 2-ում  «ազդակիր տարածք (համայնք)» հասկացությունը արդեն իսկ սահմանված է «Շրջակա միջավայրի վրա ազդեցության փորձաքննության մասին» Հայաստանի Հանրապետության օրենքում:

8. Նախագծում առկա  մի շարք հասկացություններ`«սահմանային թույլատրելի արտանետումների նորմատիվներ», «մթնոլորտային օդի մաքրություն», «մթնոլորտային օդի որակ», «մթնոլորտային օդի վիճակ» օրենքի տեքստում  օգտագործվում են  միևնույն իմաստն  ունեցող առարկայի վերաբերյալ կամ էլ մասնագիտորեն անհասկանալի են, անհրաժեշտ է կամ սահմանել այդ հասկացությունները` եթե դրանց միջև  գոյություն ունի իմաստի և կանոնակարգման տեսակետից տարբերություն, կամ օգտագործել մեկ հասկացություն` անհարկի կրկնությունը բացառելու նպատակով:


	2. Ընդունվել է մասամբ:  2-րդ պարբերությունը չի հանվում, քանի որ առանց սահմանային թույլատրելի կոնցենտրացիաների և ֆիզիկկան վնասակար ներգործությունների սահմանային թույլատրելի մակարդակների սահմանման անհնար է իրականացնել վնասակար ներգործությունների, օրինակ, արտանետումների նորմավորում, կամ վնասակար ֆիզիկական ներգործությունների կառավարումը (նորմավորումը), ինչը սահմանված է գործող օրենքի 13-րդ հոդվածով: Ավելացվել է 

- “պետական կառավարման մարմինների գործունեության համակարգումը” և “մթնոլորտային օդի պահպանության պետական քաղաքականության իրականացման ապահովումը”: Հոդվածը մասնակիորեն խմբագրվել է: )    

 3. Օրենքում ժամկետի սահմանումը կարևոր է, քանի, որ դա նախատեսված է ՀՀ Սահմանադրության 43-րդ հոդվածով և “Վարչարարության հիմունքների և վարչական վարույթի մասին” ՀՀ օրենքի 46-րդ հոդվածով
4. Նպատակահարմար է ընդունել օրենքով և այնուհետև` անհրաժեշտության դեպքում փոփոխություններ կատարել ենթաօրենսդրական ակտերում:

5. Ընդունվել է:

6. Ընդունվել է մասամբ` “վնասակար նյութ” և “աղտոտող նյութ” տարբերակումը նպատակահարմար է մտցնել, հաշվի առնելով, որ “վնասակար նյութը”, օրինակ ածխածնի երկոքսիդը ամենեվին “ախտոտող նյութ” չէ, բայց մթնոլորտում նրա ընդհանուր պարունակության աճը հանգեցնում է կլիմայական համակարգի շեղումների: 

4-րդ և 5-րդ կետերը խմբագրվել և հստակեցվել  են:

7. ՀՀ արդաևադատության նախարարությունը նման պահանջ չի ներկայացրել
8. Ընդունվել է, կատարվել են խմբագրական փոփոխություններ: 



	2.
	ՀՀ մշակույթի նախարարություն
	1. վերնագրում <<և>> տառը փոխարինել <<ԵՎ>> տառերով.
2. 1-ին հոդվածի երկրորդ պարբերությունում`
· առաջին տողում <<Հայաստանի Հանրապետության>> բառերից հետո լրացնել <<օրեն​քի>> բառը.

· երրորդ տողում հանել <<վիճակի>> բառը.

3. 2-րդ հոդվածում`
· երրորդ պարբերությունում հստակեցման կամ պարզաբանման (կիրառելիության առումով) կարիք ունեն <<թաղանթ>> և <<մերձերկրային տիեզերական տարա​ծու​թյուն>> հասկացությունները.
· չորրորդ պարբերությունում հստակեցման կամ պարզաբանման կարիք ունի <<ար​​տադ​րական>> հասկացությունը` նկատի ունենալով, որ գոյություն ունեն նաև այլ նպա​տակային նշանակության (մշակութային, գիտակրթական, հասա​րա​կա​կան, քաղաքացիական պաշտպանության, ռազմական և այլ) շենքեր
· վեցերորդ պարբերությունում հստակեցման կամ պարզաբանման կարիք ունեն <<որոշակի պայմաններում>> և <<վիճակի շեղումներ>> հասկացությունները, ինչ​պես նաև անհասկանալի է` ինչու նյութի վնասակարությունը բնորոշվում է մի​այն <<մարդու առողջության>> վրա ունեցած ազդեցությամբ` անտեսելով  բնության այլ կենդանի տարրերին (կեն​դա​նա​կան աշխարհ, բուսականություն)
· յոթերորդ պարբերությունում <<քիմիական նյութ>> բառերից հետո լրացնել <<`գազի ձևով>> բառերը, ինչպես նաև հստակեցման կամ պարզաբանման կարիք ունի <<որոշ կոնցենտրացիաների դեպքում>> հասկացությունը (օրինակ ազոտը կամ թթվածնի երկօքսիդը ամենևին էլ վնասակար նյութեր չեն, բայց օդում բարձր կոն​ցենտրացիաների դեպքում մարդու համար առաջացնում են մահացու հետևանք​ներ)
· իններորդ պարբերությունում հստակեցման կամ պարզաբանման կարիք ունի <<վնա​սակար ազդեցություն>> հասկացությունը.

· տասներեքերորդ պարբերությունում հստակեցման կամ պարզաբանման կարիք ունի <<աղտոտման աղբյուրներից>> հասկացությունը, քանի որ մինչ այդ սահ​ման​ված է եղել միայն <<արտանետման աղբյուր>> հասկացությունը, բացի այդ, նշված պարբերությունն ըստ էության կրկնում է նախագծի նախորդ պարբե​րու​թյան բո​վան​​դա​կու​թյունը
· տասնչորսերորդ պարբերությունում <<աղբյուր>> բառից առաջ լրացնել <<աղտոտ​ման>> բառը
· տասնհինգերորդ պարբերությունում հանել <<արտանետման>> բառը և <<աղբյուր>> բառից առաջ լրացնել <<աղտոտման>> բառը. 
· տասնյոթերորդ պարբերությունում <<տեսքով>> բառը փոխարինել <<ձևով>> բա​ռով.
· տասնութերորդ պարբերությունում <<սահմանային թույլատրելի կոնցենտրա​​ցիան>> բառերը փոխարինել <<թույլատրելի սահմանայինը>> բառերով.
· տասնիններորդ պարբերությունում հանել բոլոր չակերտները, իսկ <<վերջին>> բառը փոխարինել <<ժամանակակից>> բառով.
· քսաներորդ պարբերությունում հանել <<և բնակչություն>> բառերը.
· քսանմեկերորդ պարբերությունում հանել չակերտը, իսկ <<անհրաժեշտ ծավալ>> բա​ռերը փոխարինել <<այն ծավալը>> բառերով.
· քսաներկուերորդ պարբերությունում <<մթնոլորտ>> բառից առաջ լրացնել <<տվյալ տարածքի>> բառերը.
· քսաներեքերորդ պարբերությունում <<արոտա​վայ​րեր>> բառից առաջ լրացնել <<տվյալ տարածքի` բնական ծագում ունեցող`>> բառերը և հանել վերջին <<և այլն>> բառերը.
· քսանչորսերորդ պարբերությունում <<ստեղծ​ված. բառից հետո լրացնել <<տվյալ տարածքի>> բառերը, <<կառույցներ>> բառից հետո լրացնել <<առանձին>> բառը, <<մշա​կութային>> բառը փոխարինել <<ու պատմամշաութային>> բառերով, <<ան​տառ​տնկարկներ>> բառից առաջ լրացնել <<այգինկեր,>> բառը և հանել վերջին <<և այլն>> բառերը.
4. ինչպես 2-րդ հոդվածում, այնպես էլ մայր օրենքի ամբողջ տեքստում ան​հրա​ժեշտ է կամ մի​ա​վորել կամ միմյանցից հստակ տարանջատել, (որպես առանձին հասկա​ցու​թյուն​ներ)`
· <<խտություն>> և <<կոն​ցենտ​րացիա>> հասկացությունները. 
· <աղտոտման աղբյուր>> և <<արտա​նետ​ման աղբյուր>> հասկացությունները.
5. -րդ հոդվածում`
· վերնագրում <<ԻՐԱՎԱՍՈՒ​ԹՅՈՒՆ​Ը>> բառը փոխարինել <<ԻՐԱՎԱՍՈՒ​ԹՅՈՒՆ​ՆԵՐԸ>> բառով.
· առաջին պարբերությունում <<իրավասությանը ենթակա>> բառերը փոխարինել <<իրավասություններն>> բառով.
· երկրորդ պարբերությունում նշված <<սահմանային թույլատրելի նորմա​տիվ​ներ>> տերմինն անհրաժեշտ է սահմանել մայր օրենքի 2-րդ հոդվածում` որպես առան​ձին հասկացություն.

· երրորդ պարբերությունում նշված <<սահմանային թույլատրելի արտանետում​ներ>> և <<սահմանային թույլատրելի մակարդակներ>> տերմիններն անհրա​ժեշտ է սահմանել մայր օրենքի 2-րդ հոդվածում` որպես առան​ձին հասկա​ցու​թյուններ.

· հինգերորդ պարբերությունում հանել չակերտները և <<ներդրման կարգի ու դրանց ցանկի>> բառերը փոխարինել <<ցանկի ու դրանց ներդրման կարգի>> բա​ռե​րով

· վերջում հանել <<(5-րդ հոդվածը փոփ., խմբ. 20.03.01 ՀՕ-158)>> թվերն ու բառերը
6. 4-րդ հոդվածում`
· երրորդ պարբերությունում <<քաղաքականության>> բառից առաջ լրացնել <<ոլոր​տում  Հայաստանի Հանրապետության պետական>> բառերը.

· հինգերորդ պարբերությունում հանել <<շահագրգիռ կողմերին>> բառերը, ինչ​պես նաև քննարկել այդ պարբերության նպատակահարմարությունը` հաշվի առ​​նե​լով այն հան​գամանքը, որ դրանում նշված չափաքանակները պետք է հաս​տատվեն համապատասխան իրավական ակտերով և, եթե դրանք ենթակա էլ չեն պարտադիր հրապարակման, ապա տրամադրվելու են <<Տեղե​կատ​վության ազա​տու​թյան մասին>> ՀՀ օրենքով սահմանված կարգով, հետևա​բար այս պար​բե​րությունում նշվածը ավելի շատ լիազոր մարմնի գործառույթ է, քան իրավա​սու​թյուն

· վեցերորդ պարբերությունում պարզաբանման կարիք ունի <<նորմատիվամեթո​դա​կան բազա>> հասկացությունը

· յոթերորդ պարբերությունում կարիք կա հստակեցնել <<հաշվառման>> առար​կան (աղտոտող նյութերն են հաշվառվում, թե դրանց արտանե​տում​ները) և ընդ​հանրապես ինչպես է պատկերացվում Հայաստանի Հանրապե​տության ամ​բողջ տարածքում բոլոր տեսակի աղբյուրներից թույլատրելի և ան​թույ​լատրելի ար​տա​նետումների պետական հաշվառման գրեթե անիրատե​սա​կան կազմակեր​պումը
· իններորդ պարբերության բովանդակությունն ունի պարզաբանման կարիք, քա​նի որ` եթե նման դրույթ արդեն սահմանված է մեկ այլ օրենքով, ապա ինչու է այն առաջարկվում կրկնել մայր օրեն​քում

· տասներորդ պարբերությունում հանել բոլոր չակերտները և <<մթնոլորտային օդի վրա ներգործության տեսակետից>> բառերը

· տասնմեկերորդ պարբերության բովանդակությունն ունի պարզաբանման կա​րիք, քա​նի որ, եթե նման իրավասություն արդեն սահմանված է այլ իրավական ակտերով, ապա այն արդեն ընդգրկված է մայր օրենքի այդ հոդվածի 10-րդ կե​տում, իսկ եթե այդ իրավասությունը որևէ իրավական ակտով ընդհանրապես սահ​մանված չէ, ապա այն պետք է հստակ մատնանշվի մայր օրենքում)

· տասներեքերորդ պարբերությունում հանել <<ՏԱՐԱԾՔԱՅԻՆ ՄԱՐՄԻՆՆԵՐԻ>> կրկնվող բառերը
· տասնիններորդ պարբերության վերջում լրացնել <<համայնքի վարչական սահ​ման​ներում>> բառերը
· քսաներորդ պարբերությունում հանել <<ա) իրենց>> բառերը
· քսանմեկերորդ պարբերությունում նշված <<հաշվառումը>> կրկնում է նախագծի նա​խորդ` 5.2-րդ
հոդվածի 3-րդ կետով սահմանված մարզպետի գործառույթը, բա​ցի այդ ճշտման և պարզաբանման կարիք ունեն ինչպես <<տեղեկատվու​թյան>> բնույթը (կազմը), այնպես էլ այն ստացողները, հակառակ դեպքում այդ մասով առաջանալու է հա​կասություն <<Տեղեկատվության ազատության մա​սին>> օրենքի պահանջների նկատմամբ

· քսանհինգերորդ հոդվածի սկզբում հանել <<բ)>> տառը.
7. մայր օրենքում անհրաժեշտ է սահմանել, թե որ մարմիններն են կազմա​կերպելու և իրա​կանացնելու մթնոլորտային օդի պահպանության բնագավառում միջ​համայնքային համագործակցությունը (ըստ նախագծի` համայնքներն ընդա​մենը մասնակցում են դրան).
8. 6-րդ հոդվածում`
· երկրորդ պարբերությունը և երրորդ պարբերության առաջին նախադասությունը կրկնում են մայր օրենքի գոյություն ունեցող նույն հատվածները.

· երրորդ պարբերությունը հանել և այն լրացնել ՀՀ Կառավարության իրավասու​թյուն​ների հոդվածում` խմբագրելով մայր օրենքի` նման իրավասությունը սահ​մա​նող գոյու​թյուն ունեցող կետը.

9. 7-րդ հոդվածում նշված մայր օրենքի հոդվածներում և ամբողջ օրենքում անհրաժեշտ է կամ միավորել <<խտություն>> և <<կոն​ցենտ​րացիա>> տերմինները, կամ դրանք հստակ տարանջատել` որպես առանձին հասկա​ցու​թյուն​ներ.
10. 8-րդ հոդվածում`
· առաջին պարբերությունում <<Սահ​մա​նային թույլատրելի արտանետումների>> բա​ռերը փոխարինել <<Արտանետումների սահ​մա​նային թույլատրելի>> բառերով, <<ա​ռա​վելագույն նա​խագծային արտանետումների>> բառերը փոխարինել <<ար​տա​նե​տումների առա​վելագույն նա​խագծային ցուցանիշների>> բառերով, հանել <<հավասար է կամ>> բառերը և <<վայրկյանում>> բառից առաջ լրացնել <<գե​րազանցում է>> բա​ռերը.

· մտահոգություն է առաջացնում այն հանգամանքը, որ նույն պարբերությունում նշված միանման ցուցանիշները երկու դեպքերի համար միմյանցից տար​բերվում են շուրջ 6300 տոկոսով.

· երկրորդ պարբերության ընդունման արդյունքում հարց է առաջանում` ինչ իրա​վական ակտով է սահ​մանվելու այս արգելքը, եթե դեռ չի հաստատվել որևէ տե​սակի վնասակար ներգործության նորմատիվ.
11. 9-րդ հոդվածը հանել, քանի որ դրանում շարադրվածը արդեն իսկ հանդիսա​նում է ոչ թե Լիազոր մարմնի, այլ ՀՀ Կառավարության իրավասություն և դրա իրագործման որևէ կարգ կամ ժամկետ նախատեսելու անհրաժեշտություն չկա.

12. 12-րդ հոդվածը շարադրել հետևյալ խմբագրությամբ <<Հոդված 12. Օրենքի 14-րդ, 16-րդ, 19-րդ, 21-րդ, 30-րդ, 33-րդ, 34-րդ, 38-րդ, 39-րդ և 41-րդ հոդ​վածներում <<հատկապես լիազոր պետական>> բառերը փոխարինել <<լիազոր>> բա​ռով.
13. 14-րդ հոդվածով առաջարկվող մայր օրենքի 21-րդ հոդվածի փոփոխու​թյուն​ները չեն համապատասխանում այդ հոդվածի վերնագրին և փաստորեն հանդի​սա​նում են մայր օրենքի գոյություն ունեցող մի շարք հոդվածների անիմաստ (արհես​տա​​կան) միացում, ինչի փոխարեն նպատակահարմար է դրանցում կատարել առան​ձին-առանձին փոփոխություններ, առավել ևս, որ առաջարկված խմբագրու​թյունն ունի լրամշակման կարիք.
14. 15-րդ հոդվածում <<հոդվածից հանել>> բառերը փոխարինել <<հոդվածում>> բա​ռով և հոդվածի վերջում լրացնել <<փոխարինել <<և դատարանը>> բառերով>> բառերը.
15. 16-րդ հոդվածով առաջարկվող փոփոխությունների արդյունքում` հաշվի առ​նելով սույն գրության 19-րդ կետում արված դիտողությունները` մնում են չկարգա​վոր​ված մայր օրենքով ներկայում կարգավորվող հետևյալ խնդիրները`

· այնպիuի փոխադրամիջոցների և կայանքների արտադրության ու շահագործ​ման արգելում, որոնց արտանետումներում մթնոլորտային oդն աղտոտող նյու​թե​րի պարունակությունը գերազանցում է uահմանված նորմատիվները (մայր օրենքի 19-րդ հոդված).
· սանիտարապաշտպանական գոտիների uտեղծումը (մայր օրենքի 22-րդ հոդ​ված).
· մթնոլորտային oդ կատարվող արտանետումներն աղտոտող նյութերից մաքրող, մթնոլորտային oդի վրա ֆիզիկական վնաuակար ներգործությունները նվազեց​նող կառույցների, uարքավորումների և ապարատների նախագծման, կառուց​ման և շահագործման նկատմամբ վերահuկողության իրականացում (մայր օրեն​քի 24-րդ հոդված).
· մթնոլորտային օդի պահպանության պահանջների կատարումը քաղաքների և բնա​կավայրերի տեղաբաշխման և զարգացման դեպքում (մայր օրեն​քի 25-26-րդ հոդվածներ).
· մթնոլորտային օդի պահպանության պահանջների կատարումը հայտնագործու​թյուններ, գյուտեր, նոր տեխնիկական համակարգեր ներդնելիս, ինչպես նաև սար​քավորումներ ներմուծելիս (մայր օրեն​քի 27-րդ հոդված).
· մթնոլորտային օդի պահպանության պահանջների կատարումը բույսերի պաշտ​պանության միջոցներ և պատրաստուկներ կիրառելիս (մայր օրեն​քի 28-29-րդ հոդ​վածներ).
· մթնոլորտային օդի պահպանության պահանջների կատարումը օգտակար հա​նա​ծո​ների արդյունահանման, տերրիկոտների և հանքաշեղջերի զետեղման ու շա​հագործման ժամանակ (մայր օրեն​քի 30-31-րդ հոդվածներ).
· մթնոլորտային օդն աղտոտող նյութերի և թափոնների դուրսբերումը, փոխադ​րումն ու օգտագործումը (մայր օրեն​քի 32-րդ հոդված).
· արտադրական կարիքների համար մթնոլորտային օդի օգտագործման կարգա​վո​​րումը (մայր օրեն​քի 33-րդ հոդված).
· միջո​ցառումների իրականացում մթնոլորտային օդի` մարդկանց առողջությանը սպառնացող վիճակի դեպքում (մայր օրեն​քի 38-րդ հոդված).
16. 8-րդ հոդվածից հետո մնացած հոդվածները վերահամարակալել ըստ սույն գրության 12-րդ կետի առաջարկության

17. հոդվածների, մասերի, բաժինների, կետերի և ենթակետերի համարակալումը համապատասխանեցնել <<Իրավական ակտերի մասին>> ՀՀ օրենքի պահանջ​նե​րին:


	1. Ընդունվել է

2. Ընդունվել է

3. Չի ընդունվում, քանի որ գիտականորեն ընդունված մասնագիտական սահմանում է և կիրառելիության խնդիր չկա

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ 

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Չի ընդունվել, սա ընդունված մասնագիտական արտահայտություն է

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

4. Ընդունվել է ՀՀ արդարադատության նախարարության առաջարկը` երկուսն էլ համարժեք են:

5.Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

Ընդունվել է: Կատարվել է լրացում ու փոփոխություն

2-րդ հոդվածում` երկու սահմանումները տրվել են որպես նոր ենթակետեր.

Ընդունվել է մասնակիորեն: 

- սահմանային թույլատրելի արտանետում հասկացությունը սահմանված է (կետ 16),

- ֆիզիկական վնասակար ներգործությունների մասով դրույթը խմբագրված է: 

Ընդունվել է, կատարվել են խմբագրական փոփոխություններ

Ընդունվել է: Վրիպումը վերացված է:

6. Ընդունվել է, կատարվել են խմբագրական փոփոխություններ

Չի ընդունվում, քանի որ “շահագրգիր կողմ”-ի տակ հասկացվում է արտանետում իրականացնող կազմակերպությունը, որը հայտ է ներկայացնում արտանետման չափաքանակ (նորմ) ստանալու համար: Հստակություն  մտցնելու նպատակով “շանհագրգիր կողմ” բառերը փոխարինված են “արտանետումներ կատարելու հայտ ներկայացրած կազմակերպություններին” բառերով:

Ընդունված է: “Բազայի” բառը փոխարինված է “փաստաթղթերի” բառով: 

Ընդունվել է: Սյդ գործառույթը միշտ կատարվել է 1980-ականներից ի վեր:  

Հստակեցման նպատակով “նյութերի” բառից հետո ավելացնվել “և” բառը, քանի որ հաշվառվում է(գույքագրվում է) նյութերը և դրանց քանակները: 

ՀՀ արդարադատության նախարարությունը նման պահանջ չի ներկայացրել:

Ընդունվել է, կատարվել են խմբագրական փոփոխություններ

Այս կետի կարիքը կա, քանի որ միջազգային համագործակցությունը զարգացող գործընթաց է և միանշանակ օրենքով ճշգրիտ ու վերջնական սահմանում տալը հնարավոր չէ: Սակայն օրենքում այդպիսի դրույթ նշելը նպատակահարմար է, որպեսզի այն հիմք հանդիսանա այդ իրավական ակտերով միջազգային համագործակցության համապատասխան միջոցառումներ սահմանելու ու ընդունելու համար: 

Ընդունվել է, կատարվել են խմբագրական փոփոխություններ

Ընդունվել է, կատարվել են խմբագրական փոփոխություններ

5.3 հոդվածը ամբողջությամբ հանվել է ՀՀ արդարադատության նախարարության առաջարկությամբ

8.Տրված է ամբողջ հոդվածը նոր շարադրմամբ

9.Ընդունվել է, կատարվել են խմբագրական փոփոխություններ, միավորված է ՀՀ արդարադատության նախարարության  առաջարկությամբ

10.

Ընդունվել է մասամբ (բացի Սահ​մա​նային թույլատրելի արտանետումների>), կատարվել են խմբագրական փոփոխություններ

Ցուցանիշներից  մեկը վայրկյանում  աղբյուրի հզորության հետ կապված ցուցանիշ է, իսկ մյուսը տարեկան ատանետումները բնութագրող ցուցանիշ է

Ընդունվել է: Պարբերությունը թողնվել է, կատարվել է հստակեցում: 

11.Այստեղ խոսքը գնում է արտանետումների նորմավորման մասին (մայր օրենքի հոդված 13), այլ ոչ թե սահմանային թույլատրելի կոնցենտրացիաների մասին, որը հաստատում է կառավարությունը: Նման գործընթաց ներկայումս ընթանում է, իսկ առաջարկվող լրացումով միայն ժամկետն է սահմանվում

12.Ընդունվել է, կատարվել են խմբագրական փոփոխություններ

13.Նախագծի 14-րդ հոդվածը ամբողջությամբ  հանվել է: 

14.Ընդունվել է, կատարվել են խմբագրական փոփոխություններ

15. Ընդունվել է մասամբ: Ուժը կորցրած են ճանաչվել միայն 33-րդ և 38-րդ հոդվածները: 33-րդ հոդվածը  իմաստ չունի կարգավորելու, քանի որ արտադրական կարիքների համար մթնոլորտային օդի օգտագործման պահանջվող քանակները չեն կարող բացասական ազդեցութըուն ունենալ մթնոլորտի վրա, իսկ 38-րդի պահանջը սահմանված է օրենքի նախագծի 13-րդ հոդվածում 

16.Ընդունվել է, կատարվել են խմբագրական փոփոխություններ

17. Ընդունվել է, կատարվել են խմբագրական փոփոխություններ



	3.
	ՀՀ էներգետիկայի և բնական պաշարների նախարարություն
	1. Օրենքի նախագծում օգտագործել “խտություն (կոնցենտրացիա)” ձևը` ինչպես դա նշված է օրենքի նախագծի 2-րդ հոդվածի 15-րդ կետում և 5.1 հոդվածում, որի արդյունքում հոդված 7-ի անհրաժեշտությունը կվերանա:

2. 2-րդ հոդվածի 21-րդ կետի “խոտհարքեր” բառից հետո ավելացնել “վարելահողեր” բառը,

3. 5.2-րդ հոդվածի վերնագրում և նախագծի ամբողջ տեքստում օգտագործել  “Տարածքային կառավարման պետական մարմիններ” բառերը, 

4. 14-րդ հոդվածի առաջին կետում “բնական միջավայրում, բնակավայրերում, նրանց շրջակայքում” բառերը փոխարինել “շրջակա բնական և մարդածին միջավայրերում” բառերով` համաձայն նախագծի 2-րդ հոդվածի 21-րդ և 22-րդ կետերի,

5. 14-րդ հոդվածի երկրորդ պարբերությունը համապատասխանեցնել նույն հոդվածի 1-ին կետի պահանջին:


	1. Միավորվել են ՀՀ արդարադատության նախարարության  առաջարկությամբ 

2. Չի ընդունվում: Վարելահողը չի կարող դիտարկվել որպես բնական ծագում ունեցող միջավայր

3. Ընդունվել է, կատարվել են խմբագրական փոփոխություններ

4. Ընդունվել է, կատարվել են խմբագրական փոփոխություններ

5. Ընդունվել է, կատարվել են խմբագրական փոփոխություններ



	4.
	ՀՀ արտաքին գործերի նախարարություն
	1. Նախագծի 1-ին հոդվածի 2-րդ պարբերությունում <սույն օրենքով> բառերից հետո լրացնել <ՀՀ միջազգային պայմանագրերով> բառերը:


2. Անհասկանալի է նախագծի 2-րդ հոդվածի 2-րդ մասը :


3. Նախագծի 4-րդ հոդվածի 5.3 հոդվածի ա/ կետի 1-ին ենթակետում անհասկանալի է թե ում է, տրամադրվում համապատասխան տեղեկատվությունը:


	1.Ընդունվել է, կատարվել են խմբագրական փոփոխություններ
2.Ընդունվել է, կատարվել են խմբագրական փոփոխություններ (կրկնությունը հանվել է)

3.5.3 հոդվածը ՀՀ արդարադատության նախարարության  առաջարկությամբ հանվել է


	5.
	ՀՀ արտակարգ իրավիճակների նախարարություն
	1.Նախագծի 2-րդ հոդվածում`

-4-րդ կետը շարագրել հետևյալ խմբագրությամբ.

« վնասակար նյութ` նյութ, որը որոշակի պայմաններում կարող է բացասական ազդեցություն ունենալ մարդու առողջության վրա և առաջացնել մթնոլորտային օդի բաղադրության փոփոխություններ« ,

· 5-րդ կետում «որոշ«  բառը փոխարինել «որոշակի« բառով, իսկ բնական ու մարդածին բառերը հանել տեքստից

·  14-րդ կետում «կանխատեսման « բառը փոխարինել «ուսումնասիրության«  բառով, քանի որ մոնիթորինգ հասկացությունը կանխատեսում չի ընդգրկում

2. Հոդված 5.1-ի 3-րդ պարբերությունում «մշակումը«  բառը փոխարինել «վերանայումը« բառով, քանի որ դեռևս գործում են նախկինում մշակված նորմատիվային փաստաթղթերը 
3. Հոդված 5.3-ի «ա«  ենթակետի վերջին պարբերությունում «վնասակար ազդեցության«  բառերը փոխարինել « առաջացած վնասների«  բառերով 
4. Նախագծում ավելացնել նոր հոդված հետևյալ բովանդակությամբ.

«Ֆիզիկական և իրավաբանական անձանց  (բացառությամբ մասնագիտացված կազմակերպությունների) արգելվում է մթնոլորտի և մթնոլորտային երևույթների վրա ակտիվ ներգործության նպատակով համակարգերի, կայանքների, սարքերի, սարքավորումների, քիմիական ռեագենտների, նյութերի օգտագործումը« :

5. Օրենքի նախագիծը համապատասխանեցնել «Իրավական ակտերի մասին«  ՀՀ օրենքների պահանջներին :


	Ընդունվել է, կատարվել են խմբագրական փոփոխություններ` սահմանման մեջ բաղադրություն բառը ներառված
Ընդունվել է, կատարվել են խմբագրական փոփոխություններ
Ընդունվել է, կատարվել են խմբագրական փոփոխություններ
Ընդունվել է, կատարվել են խմբագրական փոփոխություններ
Հոդվածը հանվել է
4. Ընդունվել է: Այս կետը մտցնել 8-րդ հոդվածում որպես նախավերջին պարբերություն
5. Ընդունվել է, կատարվել են խմբագրական փոփոխություններ


	6.
	ՀՀ տարածքային կառավարման նախարարություն
	1.Նախագծի հոդված 1-ում “Մթնոլորտային օդի պահպանության մասին Հայաստանի Հանրապետության” բառերից հետո ավելացնել “օրենքի” բառը
2. Նախագծի հոդված 5-ում “իրավասությանը ենթակա են” բառերը փոխարինել “իրավասություններն են” բառերով
3. Նախագծի հոդված 5-ի մթնոլորտային օդի պահպանության բնագացառում Հայաստանի Հանրապետության կառավարության իրավասությունների շարքում առաջարկում ենք ավելացնել դրույթ հետևյալ բովանդակությամբ “մթնոլորտային օդի աղտոտման համար վարձի սահմանում”

4. Նախագծի հոդված 5.2-ի վերնագրում “Պետական կառավարման տարածքային մարմինների” բառերից հետո “տարածքային մարմիններ” բառերը հանել
	Ընդունվել է
Ընդունվել է
Չի ընդունվել, քանի որ բնապահպանական վճարները  սահմանվում են օրենքով
Ընդունվել է



	7.
	ՀՀ քաղաքաշինության նախարարություն
	Դիտողություններ և առաջարկություններ չկան
	

	8.
	ՀՀ ֆինանսների նախարարություն
	Դիտողություններ և առաջարկություններ չկան
	

	9.
	Հհ էկոնոմիկայի նախարարություն
	Դիտողություններ և առաջարկություններ չկան
	

	10.
	ՀՀ գյուղատնտեսության նախարարություն
	Դիտողություններ և առաջարկություններ չկան
	


ՀՀ բնապահպանության նախարար Արամ Հարությունյան
